
TNLEI DING.

Dat kuns die belangrikste middel is om by die kind 'n
‘liefde vir skoonheid en skepping te ontwikkel, en om dié rede
'n uiters belangrike deel van die algemene opvoeéing vorm, .
word nog nie terded besef nie,. .

Die probleem van die kunsopvoeder is dasrin gele8 dat hy
nie- toegelaat word om aan die ontwikkeling en voorﬁitgaﬁg van
die algemene opvoeding deel te hé mnie, omdat sy terrein nog
steeds as asanvullend en nie as fundamenteel beskou word nie.'
Daar bestaan wel enkele opvoedkundiges wat kuns as 'n funda-
mentele vak beskou.  Aan hulle kom die eer toe dat ons kul-
tuur nie reeds in 'n toestand van stagnasie verkeer nie.

Gedurende die afg@loye twintig Jaar het die kunsopvoe=
ding in Transvaal 'n ontwikkeling ondergaan wat vir belde
kind en opvoeder van die grootste belang is. 'n Nuwe benade-
ring wat in alle opsigte 'n antitese van die oue is, het tot
stand gekom. ' Die noodsasklikheid vir selfuiting en skeppende
werk word beklemtoon, maar dié praktiese metodes waardeur die
ideale verwesenlik kan Woré, is nog duilster, Daar word so
veel waarde aan die onmiddéllike resultate geheg, dat daar
gselde oorwegihg gan die vraaé geskenk word of dit wat gedoen
ig werklik die beste in belang van die kind is,

Die moderne.uitkyk het 'n wysiging van die doel, inhoud
en metode noodsaaklik gemaak, Die sgkrywer voel dat die tyd
- nou ryp is om in die lig van die verlede nou ook gorgvuldige
aandag aan toekomstige ontwikkelinge en moontlikhede te skenk,

Hierdie werkstuk spruit voort nie alleen uit die skrywer
se eie. praktiese kunsondervinding nie, maar veral ook uit die

ondervinding in die kunsonderwys, en die bestudering van die

-




~ide

werk van kinders en studente gedurende die afgelope veertien
jaar, Baie van ‘die idees in hierdie verhandeling is nuut
met betrekking tot die kunsontwikkeling van die kind. Om~
dat daar geen finaliteit in die probleme oor kunsopvoeding
bereik kan word nie,.word hierdie studie aangebied slegs as
'n hulp en 'n prikkel tot indiwiduele denke en‘inspanning.
Deurdet dit selfs meningsverskille of 'n antagonistiése hou-
ding mag uitlok,isal dit 'n prikkel wees tot nuwe gesigspunte
en sal dit ook sodoende bevorderlik vir die saak van die kuns-
opvoeding wees,’

Langs hierdie weg wens ek my opfegte dank te betuig aan‘
ny promotor, prof, dr. J,Chr. Coetzee, vir éy besieling, hulp
en leiding, waarsonder hierdie studie vir my haas onmoontlik

sou gewees het.

